Food balances of Azerbaijan
Azərbaycanın ərzaq balansları

ƏRZAQ BALANSININ TƏRTİB EDİLMƏSİNƏ 

DAİR METODOLOJİ VƏSAİT
Müqəddimə

Hər bir ölkənin ərzaq təhlükəsizliyi onun iqtisadi və milli təhlükəsizliyinin ayrılmaz hissəsi hesab edilir. Azərbaycanda əhalinin qida məhsulları ilə təmin edilməsi dövlətin sosial-iqtisadi siyasətinin başlıca istiqamətlərindən biri kimi müəyyən edilmişdir. Bu səbəbdən əsas qida məhsullarına olan tələbat və onun ödənilməsi barədə zəruri statistik məlumatlarla dövlət orqanlarını və digər məlumat istifadəçilərini təmin etmək üçün ərzaq balanslarının tərtib edilməsi mühüm əhəmiyyət kəsb edir.

Ərzaq balansı (bundan sonra - balans) - əsas növ kənd təsərrüfatı, xammal və ərzaq ehtiyatlarının mənbələrini və həmin ehtiyatların istifadə istiqamətlərini xarakterizə edən statistik göstəricilər sistemidir. Balans özündə məhsulun istehsalından onun son istehlakınadək olan hərəkəti barədə statistik məlumatları əks etdirir, qida məhsulları bazarında cari vəziyyətin təhlilinə, idxala olan tələbatın qiymətləndirilməsinə, qida məhsulları üzrə istehlakın müəyyənləşdirilməsinə imkan verir. Balansın məlumatları eyni zamanda ölkənin qida məhsulları ilə özünütəminetmə və idxaldan asılılıq səviyyəsinin müəyyən edilməsində xüsusi əhəmiyyətə malikdir.

Giriş

Balanslar ev təsərrüfatları daxilində qida itkilərini (misal üçün, xarab olan, yemək qəbulundan sonra boşqabda qalaraq tullanan, ev heyvanlarına yem kimi verilən və s.) nəzərə almadığı üçün onlara faktiki istehlak ölçüsü kimi deyil, insanların istehlakı üçün nəzərdə tutulmuş qida göstəricisi kimi baxmaq lazımdır. Yəni, ev təsərrüfatlarında qida itkilərinin səviyyəsindən asılı olaraq, faktiki istehlak olunmuş qida məhsullarının həcmi balanslarda göstəriləndən, bir qayda olaraq, az olur. Balanslar yalnız əhalinin orta istehlakını göstərir və əhalinin müxtəlif qrupları üzrə istehlakın strukturunda mövcud olan fərqləri əks etdirmir.

Əsas məhsul növləri üzrə balanslar (taxıl istisna olmaqla) natura ifadəsində, həmin məhsulların emalı nəticəsində yaranmış məhsullar nəzərə alınmaqla, lakin əsas məhsulların ilkin məhsula çevirmə əmsallarının tətbiqi ilə formalaşdırılır. Əsas qida məhsullarının ilkin məhsula çevirmə əmsalları 1 nömrəli Əlavədə verilmişdir. 

Balans iki hissədən ibarətdir. Birinci hissə ehtiyatların mövcudluğunu və onların yaranma mənbələrini, ikinci hissə isə mövcud ehtiyatlardan istifadəyə dair məlumatları özündə əks etdirir. 

Balans Azərbaycan Respublikası Nazirlər Kabinetinin 2021-ci il 30 mart tarixli 80 nömrəli qərarı ilə təsdiq edilmiş “Ərzaq balansının tərtib olunması Qaydası”na əsasən Dövlət Statistika Komitəsi tərəfindən illik məlumatlar əsasında, aşağıdakı məhsullar üzrə hesabat ili üçün tərtib edilir: 

Dənlilər və dənli paxlalılar, taxıla və una çevirməklə 

- buğda

- sair dənlilər

- dənli paxlalılar

- un

- çörək və çörək məmulatları

- düyü

- yarmalar

- makaron məmulatları

Kartof 
Tərəvəz, bostan bitkiləri və onların emalı məhsulları
- soğan

- sair tərəvəz

- bostan məhsulları

- tərəvəz konservləri

Meyvə, giləmeyvə və onların emalı məhsulları
- meyvə və giləmeyvə

- meyvə konservləri

Ət və ət məhsulları
Süd və süd məhsulları
- süd və süd məhsulları (kərə yağı da daxil olmaqla)

- pendir 

Yumurta
Balıq və balıq məhsulları
Yağ
- bitki yağı

- marqarin

Şəkər və qənnadı məmulatları
- şəkər

- qənnadı məmulatları

Çay
İnsan qidası üçün yararlı duz.
Balansın tərtibi üçün zəruri olan məlumatlar aşağıdakı mənbələrdən əldə edilir:

- soyuducu anbarlarda və taxıl elevatorlarında məhsulların qalığı və itkisi barədə məlumatlar Azərbaycan Respublikası Kənd Təsərrüfatı Nazirliyinin “Elektron Kənd Təsərrüfatı İnformasiya Sistemi”ndən; 

- dövlət ərzaq ehtiyatlarına dair məlumatlar Azərbaycan Respublikası Fövqəladə Hallar Nazirliyinin Dövlət Material Ehtiyatları Agentliyinin Dövlət Taxıl Fondundan; 
- kənd təsərrüfatı və qida məhsullarının idxal-ixracına dair məlumatlar Azərbaycan Respublikasının Dövlət Gömrük Komitəsindən;

- bitkiçilik və heyvandarlıq məhsullarının istehsalı haqqında məlumatlar (kənd inzibati ərazi nümayəndəliklərinin və kənd təsərrüfatı müəssisələrinin hesabatları əsasında) Azərbaycan Respublikasının Dövlət Statistika Komitəsindən;

- qida məhsullarının istehsalı və qalığı, ticarət təşkilatlarında əsas qida məhsullarının qalığı, əhalinin orta illik sayı, ev təsərrüfatları büdcələrinin tədqiqatına dair məlumatlar Azərbaycan Respublikasının Dövlət Statistika Komitəsindən. 

Balansların tərtibi zamanı həmçinin iqtisadi hesablamalardan və ekspert qiymətləndirmələrindən də istifadə olunur.

Balansların formalaşdırılmasında və məlumatların hesablanmasında istifadə olunan rəsmi statistika hesabatı formalarının siyahısı 2 nömrəli Əlavədə verilmişdir.

“Ehtiyatlar” və “İstifadələr” bölmələrindən ibarət olan balansın “Ehtiyatlar” bölməsi “istehsal”, “idxal” və “ilin əvvəlinə qalıq” maddələrindən ibarətdir.

“İstifadələr” bölməsində isə müvafiq kənd təsərrüfatı məhsulundan istehsal ehtiyacları üçün (toxum, yem və s.), qeyri-qida məhsullarının istehsalı üçün istifadələrə, kənd təsərrüfatı və qida məhsullarının ixracına, hesabat dövründəki itkilərə, əhalinin şəxsi istehlakına, yəni qida kimi birbaşa istifadəyə və ilin sonuna qalığa dair məlumatlar öz əksini tapır.

Ərzaq balansının strukturu (modeli) aşağıdakı kimi formalaşdırılır.

Ərzaq balansının strukturu
	     Ehtiyatlar = Qi.ə. + İs + İd 
	      İstifadələr = İi + Q/qm + İx + İtk + Əş.i. + Qi.s.

	     Qi.ə.         – ilin əvvəlinə qalıq

      İs         – istehsal

      İd
           – idxal
	           İi
 – istehsal məqsədləri üçün istifadə

          Q/qm
 – qeyri-qida məhsullarının istehsalı üçün
İx
 – ixrac 

İtk
 – itkilər

Əş.i.
 – əhalinin şəxsi istehlakı

Qi.s.
 – ilin sonuna qalıq


1. ƏRZAQ BALANSININ AYRI-AYRI MADDƏLƏRİNİN FORMALAŞDIRILMASI 

VƏ GÖSTƏRİCİLƏRİN HESABLANMASI

1.1. Qalıq

Bu maddə üzrə məlumatlar hesabat ilinin əvvəlinə və sonuna dövlət ehtiyatlarında, kənd təsərrüfatı məhsullarını istehsal edən müəssisələrdə, emal müəssisələrində, taxıl elevatorları və soyuducu anbar təsərrüfatlarında, ticarət təşkilatlarında, idxalçı və ixracatçılarda, fərdi sahibkar, ailə kəndli və ev təsərrüfatlarında mövcud olan məhsul ehtiyatlarını özündə əks etdirir.

1.2. İstehsal

Ehtiyatların yaranmasının əsas mənbəyi istehsaldır. Ölkədə istehsal edilmiş kənd təsərrüfatı məhsulu və yaxud kənd təsərrüfatı məhsulunun emalı nəticəsində yaradılmış qida məhsulları barədə məlumatlar bu maddə üzrə əks etdirilir.

Balanslarda kənd təsərrüfatı məhsullarının istehsalına dair məlumatlar istehsal edilən məhsulun satış üçün nəzərdə tutulub-tutulmamasından asılı olmayaraq ölkədəki bütün istehsalçıların (kənd təsərrüfatı ilə məşğul olan dövlət və qeyri-dövlət kənd təsərrüfatı müəssisələri, qeyri-kənd təsərrüfatı müəssisələri, fərdi sahibkar, ailə kəndli və ev təsərrüfatları) məlumatlarını tam əhatə etməlidir.

Fərdi sahibkar - hüquqi şəxs yaratmadan sahibkarlıq fəaliyyəti ilə məşğul olan fiziki şəxs. 

Ailə kəndli təsərrüfatı - ailə üzvlərinin və onlarla birgə fəaliyyət göstərən şəxslərin fərdi əməyi və mülkiyyətində və ya icarəsində olan əmlak əsasında hüquqi şəxs yaratmadan kənd yerlərində istehsal və digər təsərrüfat fəaliyyətini (məhsulların istehsalını, emalını, saxlanmasını, daşınmasını və satılmasını) birgə həyata keçirən insanlar qrupudur.

Ev təsərrüfatı - bir şəxsdən və ya şəxslər qrupundan ibarət institusional vahiddir. Şəxslər qrupu o halda ev təsərrüfatı hesab edilir ki, onlar bir evdə (mənzildə) yaşasınlar, öz gəlir və əmlakını tam və ya qismən birləşdirsinlər və bir sıra mal və xidmətlərin, əsasən də mənzil-kommunal xidmətləri və ərzaq məhsullarının istehlakını birgə həyata keçirsinlər.

Kənd təsərrüfatı məhsulları (ət, süd, yumurta, dənlilər və dənli paxlalılar, meyvə və tərəvəz) üzrə məlumatlar bütün təsərrüfat kateqoriyaları üzrə bitkiçilik və heyvandarlıq məhsullarının istehsalını əhatə etməli və təqvim ili üçün hesablanmalıdır. Dənlilər və dənli paxlalılar üzrə məlumatlar təmizlənmiş çəkiyə görə, ət üzrə məlumatlar kəsilmiş çəkiyə görə, süd istehsalına dair məlumatlar fiziki çəkiyə görə hesablanır. 

Kənd təsərrüfatı məhsullarının emalı nəticəsində alınan məhsulların (emal edilmiş taxıl məhsulları, şəkər, bitki yağları və s.), balıq və balıq məhsullarının istehsalına dair məlumatlar sənaye müəssisələrinin və fərdi sahibkarların məlumatlarına əsasən müəyyən edilir. Eyni zamanda nəzərə alınmalıdır ki, kənd təsərrüfatı məhsulu istehsalçılarının və ev təsərrüfatlarının bir qismi kənd təsərrüfatı məhsullarının emalı ilə də məşğul olur. Misal üçün, ev təsərrüfatlarında müxtəlif növ kənd təsərrüfatı məhsullarının konservləşdirilməsi, süd məhsullarının (yağ, pendir, qatıq, şor, qaymaq və s.), çörək və çörək məhsullarının, qənnadı məmulatlarının istehsalı ənənəsi ölkədə geniş yayılmışdır. Bu məhsulların da ərzaq balanslarının tərtibi zamanı nəzərə alınması üçün xüsusi tematik seçmə müşahidələr keçirilməli, belə müşahidələr keçirilmədikdə isə ekspert qiymətləndirmələrindən istifadə edilməklə müvafiq hesablamalar aparılmalıdır. 

1.3. İdxal və ixrac

Kənd təsərrüfatı və qida məhsullarının idxal və ixracına dair məlumatların mənbəyi gömrük statistikasıdır. İdxal və ixracın həcmi dedikdə, fiziki və hüquqi şəxslər tərəfindən həyata keçirilən əqdlərin nəticəsində ölkəyə daxil olan və ölkədən çıxarılan məhsulların, habelə humanitar ərzaq yardımı məhsullarının fiziki həcmi (netto çəkisi) nəzərdə tutulur. Ölkə ərazisindən tranzitlə keçən qida məhsulları idxal-ixrac göstəricilərində nəzərə alınmır. 

Ölkə sərhədlərini keçərkən vətəndaşlar (fiziki şəxslər) tərəfindən öz şəxsi istehlakı üçün gətirilən (aparılan) və gömrük rəsmiləşdirilməsi tələb edilməyən ərzaq məhsullarının həcminə dair ekspert qiymətləndirmələri əsasında qeyri-mütəşəkkil idxal-ixrac ilə bağlı əlavə hesablamalar aparıla və balansda nəzərə alına bilər.

1.4. İstehsal məqsədləri üçün istifadə

Balansın bu maddəsi üzrə təsərrüfatdaxili ehtiyaclara (toxum, mal-qara və quş yemi, inkubasiya üçün yumurta) istifadə edilən məhsulların həcmi nəzərə alınır. Buğdanın balansının formalaşdırılması zamanı bu maddə üzrə həmçinin ərzaq məqsədləri (un və yarma istehsalı) üçün emala verilmiş buğdanın həcmi də nəzərə alınır.

Toxum üçün istifadə edilmiş məhsulun həcmi dənlilərin və dənli paxlalı bitkilərin əkin sahəsini Kənd Təsərrüfatı Nazirliyi tərəfindən tövsiyə edilmiş və 3 nömrəli Əlavədə göstərilmiş səpin normasına (hər bitki növü üzrə ayrı-ayrılıqda) vurmaqla aşağıdakı düstur üzrə hesablanır:

                                           İ toxum = S əkin  x  N səpin,                                                                             (1)                                                

burada İ toxum   - toxum üçün istifadə edilmiş məhsulun həcmi, ton;  

            S əkin - rəsmi statistika məlumatlarına əsasən əkin sahəsi, ha;  

            N səpin - Kənd Təsərrüfatı Nazirliyi tərəfindən tövsiyə edilmiş səpin norması.

Yem üçün istifadə edilmiş məhsulun həcmi mal-qara və quşların orta illik baş sayı nəzərə alınmaqla müəyyən edilir. Mal-qara və quşların orta illik baş sayı aşağıdakı düstur üzrə hesablanır:

 mal-qara və quşların orta illik sayı;

            S0 –  mal-qara və quşların ilin əvvəlinə sayı;

            S1 –  mal-qara və quşların ilin sonuna sayı.

Mal-qara və quşlara yem kimi verilən dənlilər və dənli paxlalılar, onların emalından alınan məhsulların həcmi aşağıdakı düstur üzrə hesablanır:

                                               M yem = [image: image4.png]


                                              (3)                                    
burada M yem  - ölkə üzrə mal-qara və quş yeminə sərf edilmiş məhsulların həcmi, ton;

             i        - ayrı-ayrı mal-qara və quş növü; 

            
[image: image5.wmf]yem

i

N

   - müvafiq növ mal-qara və quş üzrə yem norması;

       - ölkə üzrə müvafiq növ mal-qara və quşların orta illik sayı.

1.5. Qeyri-qida məhsullarının istehsalı üçün istifadə

        Balansın bu maddəsi üzrə qeyri-qida təyinatlı məhsulların (kraxmal, tibbi preparatlar, spirt və s.) istehsalı üçün emala verilmiş məhsulun həcmi nəzərə alınır. 

1.6. İtkilər

Balansın bu maddəsi üzrə məhsulun istehsalı anından onun satışınadək (kənd təsərrüfatı istehsalçıları, tədarük müəssisələri, emal müəssisələri, topdan və pərakəndə ticarət müəssisələri) olan bütün mərhələlərdə daşınma və saxlanma zamanı baş vermiş itkilərin həcmi əks etdirilir. Məhsul yığımı (istehsalı) zamanı və ya həmin ərəfədə, habelə ev təsərrüfatlarında baş vermiş itkilər nəzərə alınmır.     

1.7. Əhalinin şəxsi istehlakı

Hesabat ilində əhali tərəfindən bütün qida məhsullarının istehlakını, yəni qida kimi birbaşa istifadəni əks etdirən bu maddə üzrə məlumatlar aşağıdakı düstur üzrə, “qalıq prinsipi” ilə hesablanır:      

             Əş.i. = (Qi.ə. + İs + İd) – (İi + Q/qm + İx + İtk + Qi.s.)                              (4)          

         burada   Əş.i. - əhalinin şəxsi istehlakı                    

            Qi.ə. - ilin əvvəlinə qalıq                                
              İs    - istehsal                                          

              İd    - idxal                                               

             İi     -    istehsal məqsədləri üçün istifadə

             Q/qm - qeyri-qida məhsullarının istehsalı üçün  

             İx       - ixrac     

             İtk      - itkilər       

             Qi.s.   - ilin sonuna qalıq 

Bu maddəyə əhalinin öz istehsalı olan, ticarət şəbəkələrində, o cümlədən bazar və yarmarkalarda alınan, ictimai iaşə obyektlərində, hərbi hissələrdə, xəstəxanalarda, sanator-kurort və digər sosial təyinatlı təşkilatlarda istehlak edilən məhsulların həcmi daxil edilir.   

2. ÖZÜNÜTƏMİNETMƏ VƏ İDXALDAN ASILILIQ SƏVİYYƏSİNİN 

HESABLANMASI

 
Balanslar əsasında ölkənin ərzaq təhlükəsizliyini səciyyələndirən statistik göstərici - əsas növ ərzaq məhsulları ilə özünütəminetmə (Öts) səviyyəsi hesablanır.
  Bu göstərici aşağıdakı düstur üzrə hesablanır: 

	Öts = 
	

 İs  
	x 100                    (5)                                                          

	
	İs + İd - İx
	


         burada Öts - özünütəminat səviyyəsi, faizlə;
                      İs  - istehsal;

                      İd  - idxal;

                      İx  - ixrac.    

Ölkə əhalisinin qida məhsulları ilə təchizatında idxaldan asılılıq səviyyəsinin (İas) müəyyən edilməsi xüsusi əhəmiyyətə malikdir. Bu göstərici aşağıdakı düstur üzrə hesablanır:

	  İas= 
	

İdxal
	x 100                                      (6)           

	
	İstehsal + İdxal - İxrac
	


3. Adambaşına İstehlak göstərİcİsİnİn HESABLANMASI

Adambaşına istehlak edilən məhsulların natura ifadəsində həcmi hər bir məhsul növü üzrə əhali tərəfindən faktiki istehlak olunan məhsulların həcminin əhalinin orta illik sayına bölünməsi ilə hesablanır. Bu göstərici aşağıdakı düstur üzrə hesablanır:

	Ai =      
	    
           Əş.i.
  
	                                         (7)

	
	                        Əo.s.  
	


         burada   Ai      - qida məhsullarının adambaşına istehlakı, kq;
                       Əş.i.  - əhalinin şəxsi istehlakı;

                       Əo.s.  - əhalinin orta illik sayı.
Əhali tərəfindən istehlak edilən çörək və çörək məhsullarının (una çevirməklə) həcmi həm taxılın balansı, həm də taxıldan emalı nəticəsində alınan məhsulların balansı məlumatlarından istifadə edilməklə hesablanır. Taxıl istehlakına ev təsərrüfatları tərəfindən yalnız xammal şəklində (misal üçün qorğa, səməni) istehlak edilən taxıl daxildir, emal olunaraq istehlak edilmiş hissə nəzərə alınmır. 

